
die Ehre, Hoheit vnd Herrligkeit der angenomenen Menscheit Christi ver-
kleinert werden, haben wir nach der lenge dazumal erweiset, wie es gantz
vnd gar one grund vns zugemessen vnd auffgetichtet® vnd allbereit von den
alten Heiligen Lerern, denen eben dis auch firgeworffen, klar vnd richtig
widerleget worden sey, wie solches ein jeder auch aus dem, was wir in die-
sem Buch bis anhero erzelet, klerlich vernemen kan.

Letzlich, das aus ermelter Lere newe vnd verhaste Verdacht von vnsern Ab-
gunstigen wider diese Schule getichtet vnd die vnterschieden Artickel inein-
andergemenget wurden von den eigenschafften beider Naturen in Christo
vnd von dem heiligen Abendmal, haben wir vns wie zuuor jederzeit besten-
diglich beruffen auff das 6ffentliche Lere- vnd Predigampt in dieser Lande
Kirchen vnd Schulen, darinnen Catechismus Lutheri bey Jungen vnd Alten
vleissig getrieben vnd von allen vnd jeden Artickeln, sonderlich aber vom
heiligen Abendmal, anders nichts geleret wird, denn wie die gantze Lere im
Corpore doctrinae harum ecclesiarum durch Gottes gnaden richtig vnd deut-
lich gefasset ist.

[149v:] Solchs erzelen wir darumb desto kurtzer, weil vnser gantze Schrifft,
D. Selneccero von vns zugestellet, one das vielen guthertzigen Leuten
bekandt vnd in viel hundert Hende in diesen vnd andern Landen komen,
vieleicht auch nach erheischung der notdurfft von vns gantz in Druck gege-
ben vnd verfertiget werden sol.%%

Ob aber wol nachmals allerley Schrifften ausgesprenget worden, darinnen
newe conciliationes gerhtimet, als solten wir vns in diese oder andere colla-
tiones vnd vergleichung dermassen eingelassen haben, das wir vnsere® Lere,
die zuuor stets von vns geflret, von dem vnterscheid der beiden Naturn in
Christo vns begeben®® hetten, wie D. Selneckers on vnser vorwissen vnd
bewilligung ausgegangenes Exegema®®® vnd D. Tacobi Buch von der Theolo-
gen einigkeit®®’ rhumet: Jedoch ist vns solches vngltlich nachgeschrieben
vnd zugemessen worden, wie zu seiner zeit hieuon, wo es vonnoten, weiter
bericht geschehen sol.

Derwegen wir zum zeugnis vnser bestendigen vnd eigentlichen meinung das
Buchlin Propositionum de praecipuis horum temporum controuersijs viel

